
A. Uvod

1. NADLEŽNOST FEDERALNOG MINISTARSTVA RADA I SOCIJALNE POLITIKE SA VIZIJOM I IZJAVOM O MISIJI

Trogodišnji plan rada Federalnog ministarstva rada i socijalne politike (u daljem tekstu Federalno ministarstvo) za 2017. – 2019. godine donosi se u skladu sa članom 14. Uredbe o planiranju rada i izvještavanju o radu Vlade Federacije Bosne i Hercegovine, Federalnih ministarstava i institucija („Službene novine Federacije BiH“, br. 89/14 i 107/14).
U ovom dokumentu su navedeni ključni prioriteti, kojima ćemo se voditi prilikom implementacije Trogodišnjeg plana za period 2017. – 2019. godine kao i strateški i operativni ciljevi koje želimo postići u predviđenom periodu.

Nadležnost:

Ministarstvo vrši upravne, stručne i druge poslove utvrđene u zakonu koji se odnose na nadležnosti Federacije BiH u oblasti: socijalne politike, rada, penzijskog i invalidskog osiguranja, i to:

· radne odnose i prava iz radnog odnosa;
· politiku rada i zapošljavanja;

· zaštitu na radu;

· penzijsko-invalidskog osiguranja;

· međunarodne konvencije u skladu sa Ustavom Bosne i Hercegovine;
· ugovori i bilateralni sporazumi iz oblasti rada i zapošljavanja;

· socijalnu sigurnost i solidarnost;
· zaštitu civilnih žrtava rata;

· zaštitu lica sa invaliditetom;

· zaštitu obitelji, usvojenje i starateljstvo;

· socijalnu zaštitu i druge poslove utvrđene zakonom.

Vizija Federalnog ministarstva

Federalno ministarstvo se zalaže za jednako osiguravanje prava iz oblasti rada i zapošljavanja, smanjenje nezaposlenosti uz učešće privatnog sektora (agencija), potpuna zaštita zdravlja i sigurnosti na radu, osiguranje minimuma životnog standarda za najugroženije kategorije stanovništva i jačanje socijalnog dijaloga putem Ekonomsko socijalnog vijeća za teritoriju FBiH, izgradnju učinkovitog, koordiniranog i održivog sistema penzijsko invalidskog osiguranja koji će osigurati adekvatnije primanje te smanjiti prijetnju siromaštva, uspostavljanje učinkovitog, koordiniranog i održivog sistema zaštite osoba sa invaliditetom i osiguravanje osposobljavanja za samostalni život i rad, socijalnu inkluziju u skladu sa preostalim sposobnostima ovih osoba te za efikasan sistem socijalne zaštite i zaštite porodice sa djecom, koji će biti uređen zakonom u skladu sa međunarodnim standardima, planiran i organizovan prema realnim potrebama zajednice, na principima participativnog odlučivanja u kome svi socijalni akteri imaju jednake odgovornosti i mogućnosti za praćenje i finansiranje usluga i servisa socijalne zaštite, čineći ih jednako dostupnim svim korisnicima i djelotvornim u pružanju podrške najugroženijim grupama građana.
Izjava o misiji 

Federalno ministarstvo provodeći politiku i strategiju Vlade FBiH u oblastima rada i zapošljavanja, penzijskog i invalidskog osiguranja, zaštite osoba sa invaliditetom i zaštite civilnih žrtava rata, socijalne zaštite i zaštite porodice sa djecom i po osnovu obaveza iz međunarodnih sporazuma zaključenih od strane BiH, osigurava ostvarivanje prava iz oblasti rada i zapošljavanja, prava zaštite i sigurnosti na radu zaposlenih, nezaposlenih i socijalno ugroženih kategorija građana, definiše politike, izrađuje propise u oblasti, a u cilju materijalne sigurnosti osiguranika i korisnika prava iz penzijsko invalidskog osiguranja uz uvažavanje vladinog i nevladinog sektora, definiše politike i provodi propise u pogledu osiguravanja prava i naknada iz oblasti socijalne zaštite invalidnih osoba i civilnih žrtava rata, štiti ove populacije, te unaprjeđuje stanje u oblasti socijalne zaštite a sve to u saradnji sa vladinim i nevladinim sektorom kao i udrugama osoba sa invaliditetom te kreira socijalnu politiku u cilju socijalne zaštite i zaštite porodice sa djecom koja odgovara potrebama građana kada se nađu u stanju socijalne potrebe u saradnji sa vladinim i nevladinim sektorom uz postavljanje standarda u razvoju usluga, na način praćenja, analiziranja, istraživanja i participacije određivanja prioriteta, izgradnju kapaciteta, sistema koji omogućava raznolikosti i dostupnost usluga i vršenja nadzora.

2. SAŽETAK ANALIZE STRATEŠKOG OKVIRA
Federalno ministarstvo osnovano je u skladu sa Zakonom o federalnim ministarstvima i drugim tijelima federalne uprave („Službene novine Federacije BiH“, br. 58/02, 19/03, 38/05, 2/06, 8/06 i 61/06). U skladu sa članom 11. Zakona o federalnim ministarstvima i drugim tijelima federalne uprave definisan je mandat ministarstva. Zakonom o organizaciji organa uprave u Federaciji Bosne i Hercegovine („Službene novine Federacije BiH“, broj 35/05) utvrđeno je da ministarstvo obavlja upravne i stručne poslove, izvršava zakone i druge propise, priprema propise i donosi podzakonske propise za provedbu zakona i drugih propisa. Pravilnikom o unutrašnjoj organizaciji Federalnog ministarstva rada i socijalne politike utvrđeno je po sistematizaciji 101 radno mjesto a trenutno u ministarstvu je 75 zaposlenika.
Treba istaći da smo kod izrade Trogodišnjeg plana rada za 2017. – 2019. godinu utvrdili prioritete strateške pravce djelovanja, te shodno njima, definirali operativne ciljeve i definirali aktivnosti koji su prikazani u priloženim tabelama.
Korištena je zakonska regulativa kao ključni dokumenti kao što slijedi:
· Zakon o federalnim ministarstvima i drugim tijelima federalne uprava („Službene novine Federacije BiH“, br. 58/02, 19/03, 38/05, 2/06, 8/06 i 61/06);

· Zakon o organizaciji organa uprave u Federaciji Bosne i Hercegovine („Službene novine Federacije BiH“, broj 35/05);

· Pravilnik o unutrašnjoj organizaciji Federalnog ministarstva rada i socijalne politike;

· Zakon o penzijskom i invalidskom osiguranju FBiH („Službene novine Federacije BiH“, br. 29/98, 75/05 i 59/06 );

· Odluka Visokog predstavnika za BiH o izmjenama i dopunama Zakona o penzijskom i inalidskom osiguranja u FBiH („Službene novine Federacije BiH“, broj 49/00); 

· Odluka Visokog predstavnika za BiH o organizaciji penzijskog i invalidskog osiguranja u FBiH („Službene novine Federacije BiH“, broj 49/00);

· Zakon o organizaciji penzijskog i invalidskog osiguranja u FBiH („Službene novine Federacije BiH“, broj 32/01 i 18/05);

· Ispravka Zakona o matičnoj evidenciji o osiguranicima i korisnicima prava iz penzijskog i invalidskog osiguranja u FBiH („Službene novine Federacije BiH“, broj 15/04);

· Zakon o radu („Službene novine Federacije BiH“, broj 26/16);

· Zakon o zaštiti na radu („Službeni list SRBiH“, broj: 22/90);
· Zakon o vijeću uposlenika („Službene novine Federacije BiH“, broj 38/04);

· Zakon o štrajku („Službene novine Federacije BiH“, broj 14/00);

· Zakon o slobodi pristupa informacijama u FBiH;

· Zakon o posredovanju u zapošljavanju i socijalnoj sigurnosti nezaposlenih („Službene novine Federacije BiH“, br. 55/00, 41/01, 22/05 i 9/08);

· Uredba o privatnim agencijama za posredovanje u zapošljavanje u FBiH („Službene novine Federacije BiH“, broj 28/09);

· Zakon o preuzimanju prava i obaveza osnivača nad ustanovama socijalne skrbi u FBiH („Službene novine Federacije BiH“, br. 31/08 i 27/12);

· Zakon o osnivanju instituta za medicinsko vještačenje („Službene novine Federacije BiH“, broj 70/07);

· Strategija jačanja funkcije posredovanja u javnim službama za zapošljavanje (2016-2020);
· Konvencija o pravima djeteta;

· Konvencija o pravima osoba sa invaliditetom;

· Konvencija o zaštiti ljudskih prava i temeljnih sloboda;

· Opšta deklaracija o pravima čovjeka;

· Politika u oblasti invalidnosti u BiH;
· Zakon o osnovama socijalne zaštite, zaštite civilnih žrtava rata i zaštite porodice sa djecom („Službene n9ovine Federacije BiH“, br. 36/99, 54/04, 39/06, 14/09 i 45/16);
· Zakon o ustanovama („Službeni list RBiH“, br. 6/92, 8/93 i 13/94);
· Zakon o preuzimanju prava i obaveza osnivača nad ustanovama socijalne zaštite Federacije BiH („Službene novine Federacije BiH“, br. 31/08 i 27/12);
· Zakon o zaštiti osoba sa duševnim smetnjama („Službene novine Federacije BiH“, br. 37/01, 40/02, 52/11 i 14/13);
· Porodični zakon Federacije Bosne i Hercegovine („Službene novine Federacije BiH“, br. 35/05, 41/05 i 31/14);
· Zakon o zaštiti od nasilja u porodici („Službene novine Federacije BiH“, broj: 20/13);
· Zakon o zaštiti i postupanju sa djecom i maloljetnicima u krivičnom postupku („Službene novine Federacije BiH“, broj: 7/14).  
Federalno ministarstvo utvrdilo je sedam Strateških ciljeva ministarstva u skladu sa programima i zadacima utvrđenim Programom rada Vlade FBiH i to: 

Strateški cilj 1: Institucionalno jačanje Ministarstva u skladu sa strategijom reforme javne uprave. Za realizaciju definisani su sljedeći operativni ciljevi: 
1. Kadrovsko jačanje Ministarstva u cilju povećanja efikasnosti, 

2. Implementacija Strateškog plana razvoja IT sistema ministarstva, 

3. Izrada stručno – operativnih i izvještajnih dokumenta, 

4. Poboljšanje institucionalne komunikacije.
Strateški cilj 2: Uspostavljanje efikasnog sistema zaštite, rehabilitacije i socijalne inkluzije osoba sa invaliditetom u FBiH u skladu sa EU legislativom. Za realizaciju definisani su sljedeći operativni ciljevi: 

5. Zaštita civilnih žrtava rata, 

6. Potpora organizacijama civilnih invalida, 

7. Zaštita osoba sa invaliditetom – neratni invalidi, 

8. Uvođenje u pravo neratnih invalida, 

9. Provođenje Strategije za oblast invalidnosti u FBiH 2016-2021,

10. Uspostava efikasnog sistema praćenja i kontrole utroška budžetskih sredstava  usmjerenih na finansiranje naknada na koje se ne uplaćuju doprinosi,

11. Povrat javnih ovlaštenja iz nevladinog u vladin sektor u odnosu na žrtve seksualnog zlostavljanja,

12. Uspostava nediskriminatornog sistema novčanih naknada za lica sa invaliditetom bez obzira na uzrok nastanka invaliditeta,
13. Finansijska podrška Savezu logoraša BiH-Projekat provedbe odluke MSP,
14. Finansijska podrška Hrvatskoj udruzi logoraša Domovinskog rata u BiH,
15. Finansijska podrška IDA-istraživačko dokumentacione aktivnosti i zaštita žrtava  svjedoka genocida.
Strateški cilj 3: Uspostavljanje I održavanje funkcionalnog I efikasnog Sistema    tržišta rada usklađenog sa evropskim zakonodavstvom I međunarodnim dokumentima. Za realizaciju definisani su sljedeći operativni ciljevi:
1. Usklađivanje pravnog okvira sa EU legislativom i međunarodnim dokumentima,

2. Unaprjeđenja materijalne i socijalne sigurnosti nezaposlenih osoba i poboljšanje funkcije posredovanja u zapošljavanju,

3. Provođenje zakona, podzakonskih propisa i međunarodnih dokumenata iz oblasti rada i zapošljavanja,
4. Provođenje strateških i drugih dokumenata iz oblasti rada i zapošljavanja,

5. Razvijanje Sistema kolektivnog pregovaranja i primjena Općeg kolektivnog ugovora za teritoriju Federacije BiH.
Strateški cilj 4: Uspostavljanje efikasnog, financijski stabilnog i održivog sistema PIO/MIO FBiH, kroz provođenje reforme PIO.  Za realizaciju definisani su sljedeći operativni ciljevi: 

1. Izrada tekstova zakona i podzakonskih propisa, 

2. Osiguranje sredstava za redovne isplate PIO/MIO,
3. Praćenje stanja u oblasti PIO i predlaganje mjera,
4. Provedba odluke Vlade FBiH o subvencioniranju električne energije u dijelu koji se odnosi na PIO, 

5. Međunarodni ugovori o socijalnom osiguranju,
6. Poslovi vezani za Evropske integracije.
Strateški cilj 5: Unaprijediti sistem socijalne zaštite i zaštite porodice sa djecom koji će garantovati osnovna i ujednačena prava koja obezbjeđuju zaštitu socijalno ugroženih kategorija. Za realizaciju definisani su sljedeći operativni ciljevi: 
1. Uspostava univerzalnih osnovnih prava i minimuma socijalnih standarda iz oblasti socijalne zaštite,

2. Unapređenje funkcionisanja ustanova socijalne zaštite od značaja za FBiH, 

3. Izjednačavanje i dostupnost osnovnih prava iz oblasti zaštite porodice i djece, 

4. Provođenje zakona, međunarodnih dokumenata i odluka iz oblasti socijalne zaštite, zaštite porodice sa djecom, porodično-pravne zaštite, 

5. Provođenje strateških i drugih dokumenata koji se odnose na oblast socijalne zaštite i zaštite porodice i djece.
Strateški cilj 6: Osigurati dosljednu primjenu procedura evropskih integracija iz resora ministarstva, primjenu najnovijih metoda u oblasti strateškog planiranja i koordinacije projekata.  Za realizaciju definisani su sljedeći operativni ciljevi: 

1. Evropske integracije, 

2. Strateško planiranje, 

3. Koordinacija projekata.
Strateški cilj 7: Obezbjeđenje nezavisnog i objektivnog mišljenja o adekvatnosti i efikasnosti sistema interne kontrole, stanja poslovnih funkcija i poslovnih rizika prezentiranjem odgovarajućih izvještaja, preporuka i savjeta sa ciljem unaprjeđenja odvijanja poslovnog procesa. Za realizaciju definisani su sljedeći operativni ciljevi: 

1. Planiranje interne revizije, 

2. Utvrđivanje i procjenjivanje poslovnih rizika,
3. Provođenje programa revizije. 

3. OPIS UNUTARNJEG I SPOLJNJEG OKRUŽENJA U KOJEM RADI FEDERALNO MINISTARSTVO RADA I SOCIJALNE POLITIKE BAZIRANO NA SWOT ANALIZI
Postoji niz alata koji se mogu koristiti kako bi se uradila analiza okruženja. Za izradu analize se preporučuje kombinovanje alata, tako da se osigura da je urađena potpuna analiza i da su razmotreni svi relevantni interni i eksterni faktori.
Značajno je istaći vezano za analizu okruženja da se mnogo koriste rezultati izvršenog pregleda adekvatnosti, efikasnosti i efektivnosti programa Federalnog ministarstva.
Pregled adekvatnosti, efikasnosti i efektivnosti programa budžetskog korisnika je proces u kojem se ocjenjuju aktuelni ostvareni rezultati u odnosu na date strateške i operativne ciljeve budžetskih korisnika i njihove programe. Izvršen je i pregled poslovnih procesa i procedura kako bi se dale preporuke koje će unaprijediti krajnje rezultate i efikasnost programa koj realizuje Federalno ministarstvo.

Ovi pregledi su ključni instrumenti pomoću kojeg budžetski korisnici mogu da unaprijede učinak i povećaju vrijednost za novac vladinih programa. Primjenom procesa pregleda adekvatnosti, efikasnosti i efektivnosti, Federalno ministarstvo je:
· Utvrdilo obim u kojem su njegovi programi, aktivnosti i budžet adekvatni i omogućuju ostvarenje prioritetnih strateških ciljeva u trogodišnjem i mandatnom periodu, odnosno doprinose izvršenju zacrtanih godišnjih operativnih ciljeva i programskih aktivnosti;
· Ocijenilo efikasnost ulaznih elemenata i izlaznih rezultata svojih programa;

· Ocijenilo efektivnost svojih programa u odnosu na navedene ciljeve;

· Utvrdilo prijedloge promjena poslovnih procesa kojim bi se unaprijedila efikasnost, efektivnost i vrijednost za novac programa budžetskog korisnika;

· Izvršilo pregled adekvatnosti, efikasnosti i efektivnosti ukupno za 5 Programa u Federalnom ministarstvu i to:

PROGRAM 1: Zaštita osoba sa invaliditetom i civilnih žrtava rata
PROGRAM 2: Rad i zapošljavanje

PROGRAM 3: Socijalna zaštita i zaštita porodice i djece

PROGRAM 4: Penziono i invalidsko osiguranje i međunarodna regulativa   socijalnog osiguranja

PROGRAM 5: Administracija

SWOT analiza je osnovni instrument koji je korišten za analizu snaga, slabosti, šansi i prijetnji, u okviru te metode integrisana je i druga tehnika kao što je PESTLE  analiza za detaljnu analizu vanjskih faktora koji utiču na organizaciju, analiza resursa i analiza dosadašnjih rezultata.

U okviru SWOT analize, izvršena je zajednička i detaljna analiza procesa i sadržaja rada po ključnim elementima analize okruženja, imajući u vidu uslove za ostvarenje prethodno navedene vizije i misije.

Tabelarni prikaz urađene SWOT analize dat je u nastavku.
	Lista oblasti
	SNAGE
	SLABOSTI

	Resursi
	· Zadovoljavajući nivo stručnosti rukovodioca sektora kao i stručnih saradnika;
· Visok stepen odgovornosti, efikasnosti i samostalnosti u izvršenju radnih zadataka;

· Zadovoljavajući stepen poznavanja rada na računaru;
· Relativno siguran izvor finansiranja;
· Izbalansirana starosna struktura kapaciteta (mladost i iskustvo);
· Uspostavljena jedinstvena baza podataka za osobe sa invaliditetom koja funkcioniše na nivou FBiH;
· Uspostavljen jedinstveni registar novčanih naknada iz budžeta FBiH iz socijalnog sektora.
	· Nepopunjenost radnih mjesta po sistematizaciji;
· Neadekvatno iskustvo u radu sa projektima (formulisanje, praćenje, implementacija).

	Organizacija
	· Postojeća organizaciona struktura Dobra formalna i neformalna komunikacija sa javnim i nevladinim sektorom;

· Uspostavljena horizontalna komunikacija unutar sektora kroz redovne sastanke i praćenje procesa rada;

· Dobra vertikalna koordinacija sa državnim nivoom (MCP);

· Institucionalizovan i razvijen socijalni dijalog sa partnerima
	· Nedostatak redovnih sektorskih konsultacija;
· Nepostojanje unutrašnje organizacijske strukture i radnih mjesta 

· Neslaganje opisa poslova i stvarnog posla koji uposlenici obavljaju, koju treba prevazići;
· Nedostatak vertikalne koordinacije prema kantonima (zakonska ograničenja – podijeljene nadležnosti)

	Rezultati rada
	· Operativni planovi se provode u smislu izvršenja utvrđenih obaveza na nivou sektora;
· Dobri rezultati u pripremi zakonskih akata;

· Iskustvo u projektima i izradi strateških dokumenata;

· Kvalitet rada, tačnost i temeljitost ministarstva;

· Planovi se u cjelosti provode u smislu izvršenja utvrđenih obaveza na nivou sektora;

· Saradnja sa međunarodnim organizacijama u implementaciji program i projekata.
	· Neusklađenost propisa sa postojećim EU zakonodavstvom
· Neadekvatnost i neujednačenost postojećih propisa

· Nedovoljno uspostavljen sistem za praćenje i evaluacija efekata dodijeljenih grantova

· Nemogućnost uticaja Ministarstva/Sektora na zakonska rješenja koja za posljedicu imaju ogroman odliv sredstava iz Federalnog budžeta

· Nedostatak finansijskih sredstava za isplatu naknada za prava koja su data korisnicima



	Lista oblasti
	PRILIKE
	PRIJETNJE

	Političke
	· Uspostava bolje i sadržajnije regionalne saradnje

· Članstvo BiH u međunarodnim organizacijama (EU, UN, Vijeće Evrope, itd.)

· Potpisivanje SSP

· Napredak prema Evropskom integracijama koji će omogućiti lakši i brzi pristup EU fondovima
	· Nestabilna politička situacija

· Nedostatak političke podrške u uspostavi sistema i unapređenju međukantonalne saradnje

· Složena ustavna podjela nadležnosti između Federalnog i kantonalnih nivoa vlasti
· Nizak politički prioritet socijalne politike i zastoj u reformi socijalnog sistema uslijed nedostatka političke volje na nivou izvršne i zakonodavne vlasti u FBiH  

· Nepostojanje tačno izražene političke volje za donošenje zakona, strategija i dr.

· Zastoj u procesu pridruživanja EU

	Ekonomske
	· Korištenje sredstava iz fondova međunarodnih organizacija (MMF, WB, EU, IPA, EBRD i drugi)
· Reforma ekonomsko-finansijskog sistema u BiH

· Efikasnija javna kontrola potrošnje budžetskih sredstava
· Efikasnija javna kontrola potrošnje budžetskih sredstava

· Efikasnija kontrola na naplate poreza i doprinosa u Federaciji BiH

· Suzbijanje rada na crno

· Povećanje broja investicija

· Povećanje broja zaposlenosti

· Jačanje privatnog sektora

· IPA fondovi i FP7 fondovi EU

· Kroz projekte (tehničke pomoći) obezbijediti sredstva za jačanje kapaciteta  Federalnog ministarstva i izgradnju sistema monitoringa i evaluaciju u FBiH
	· Smanjenje budžetskih prihoda uslijed porasta nezaposlenosti, utaje poreza, rada na crno
· Nejednaka „finansijska moć“ između kantona u FBiH

· Nedovoljna budžetska sredstva za finansiranje aktivnosti koje proizilaze iz mandata Ministarstva
· Nenamjensko trošenje budžetskih sredstava

· Velika stopa nezaposlenosti

· Veliki postotak sive ekonomije

· Nizak GDP

· Nepovoljan broj penzionera u odnosu na broj zaposlenih

· Nedovoljno razvijeno tržište kapitala

· Investicije nisu u potpunosti u funkciji novog zapošljavanja

· Nerazvijen sistem monitoringa i evaluacije u BiH odnosno FBiH

	Socijalne i društvene
	· Unaprjeđenje saradnje sa NVO u cilju efikasnijih reformi socijalnog sektora
· Velika ponuda radne snage

· Porast stručne radne snage

· Razvoj nevladinog sektora kao društvenog faktora koji pomaže u reformama u socijalnom sektoru – unaprijeđena saradnja sa NVO sektorom
· Bolji socijalni dijalog i jačanje uloge socijalnih partnera

· Postojanje iskustva u oblasti socijalne politike u okruženju

· Regionalna saradnja u oblasti rada i zapošljavanja
· Porast ponude stručne radne snage
	· Nepovoljna demografska struktura – odliv mladih kadrova, ubrzano starenje stanovništva
· Nedovoljan broj stručnih kadrova u ustanovama socijalne zaštite

· Poremećen sistem vrijednosti

· Veliki broj stanovništva bez redovnih primanja

· Socijalna isključenost

· Rani odlazak u penziju radno sposobnog stanovništva

	Tehnološke
	· Orijentacija ka novim softverskim rješenjima
· Nove informacione tehnologije, informatičko uvezivanje

· IT umrežavanje baza podataka u BiH iz nadležnosti ministarstva

· Korištenje eksternih baza podataka fondova PIO, Zavod za zapošljavanje, Fond za profesionalnu rehabilitaciju

· Dostupnost interneta, dodatne edukacije
	· Nemogućnost pristupa vanjskim vazama podataka
· Nedovoljna iskorištenost Informacionih tehnologija za odnose sa javnošću 

· Neumreženost unutar sektora i između sektora

· Nemogućnost praćenja tehnološkog napretka

· Mogući gubitak podataka

	Pravne
	· Ratifikacija i implementacija međunarodnih konvencija, sporazuma, rezolucija i slično
· Sporazum o zdravstvenom osiguranju i socijalnoj zaštiti građana između entiteta i država

· Usvajanje Strategije Reforme PIO

· Dosljedna provedba Strategije reforme javne uprave u BiH

· Harmonizacija sistema strateškog planiranja u FBiH

· Dosljedna provedba Strategije reforme javne uprave u BiH

· Harmonizacija sistema strateškog planiranja u FBiH
	· Neusaglašenost postojećeg zakonodavstva u BiH (država, entiteti, kantoni, jedinice lokalne samouprave)
· Sporo usklađivanje domaćeg zakonodavstva sa međunarodnim standardima

· Nepostojanje zvaničnog prevoda EU direktiva
· Donošenje zakona predloženih od strane drugih ministarstava koji direktno negativno utiču na sektore

· Složena ustavna struktura i podjela nadležnosti u oblasti PIO

· Složena procedura donošenja propisa

	Prirodna okolina
	· Bogati prirodni resursi
	· Neadekvatna politika zaštite okoliša u FBiH

